
	Ի պատասխան Ձեր՝ 2023 թվականի մայիսի 10-ի թիվ /51.2/15657-2023 գրության՝ կից ներկայացվում է «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:


ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
 «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի վերաբերյալ 

1. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով առաջարկվում է «Մթնոլորտային օդի պահպանության մասին» օրենքի (այսուհետ՝ Օրենք)՝   մթնոլորտային օդի պահպանության բնագավառում Կառավարության լիազորությունները սահմանող 5-րդ հոդվածի 1-ին մասի 2-րդ կետից հետո լրացնել նոր կետ հետևյալ բովանդակությամբ.
«2.1) մթնոլորտի վրա տնտեսական գործունեության հետևանքով առաջացած ազդեցության գնահատման կարգի հաստատումը.»:
Այս առումով, Նախագծի 1-ին հոդվածով նախատեսված լրացման կապակցությամբ առաջարկում ենք Օրենքի 4-րդ հոդվածում ևս նախատեսել նոր լրացում, որով կտրվի «մթնոլորտի վրա տնտեսական գործունեության հետևանքով առաջացած ազդեցության գնահատում» հասկացության սահմանումը՝ նկատի ունենալով, որ Օրենքում առկա չէ նշված հասկացության սահմանումը: Հարկ է նշել նաև, որ «Նորմատիվ իրավական ակտերի մասին» օրենքի 15-րդ հոդվածի 1-ին մասի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
2. Նախագծի 3-րդ հոդվածով նախատեսվում է Օրենքի 11-րդ հոդվածի 2-րդ մասի 5-րդ կետը շարադրել հետևյալ խմբագրությամբ.
«Հղկման աշխատանքներ կատարելիս բացառել մթնոլորտային օդ փոշու արտանետումները.:
Օրենքի գործող 11-րդ հոդվածի 2-րդ մասի 5-րդ կետով սահմանված է, որ հղկման աշխատանքներ կատարելիս պետք է օգտագործել փոշու արտանետումը բացառող սարքեր և տեխնոլոգիաներ: 
   Այս առումով հարկ է նշել, որ Նախագծի հիմնավորմամբ անդրադարձ չի կատարվել, թե ինչո՞վ է պայմանավորված հիշյալ դրույթի նոր խմբագրությամբ շարադրելու անհրաժեշտությունը՝ հաշվի առնելով այն հանգամանքը, որ Նախագծով առաջարկվող խմբագրությամբ ձևակերպումն ընդհանրական է և չի սահմանում, թե հղկման աշխատանքներ կատարելիս կոնկրետ ինչպիսի՞ միջոցներով պետք է բացառվի մթնոլորտային օդ փոշու արտանետումները: Բացի այդ, անհրաժեշտ է նկատի ունենալ նաև, որ Վարչական իրավախախտումների վերաբերյալ օրենսգրքի 81.1-ին հոդվածով հղկման աշխատանքներ իրականացնելիս փոշու արտանետումները բացառող սարքեր, տեխնոլոգիաներ չօգտագործելու արարքի համար սահմանված է վարչական պատասխանատվություն:
Հետևապես, հաշվի առնելով վերոգրյալը, կարծում ենք, որ այդ առումով նախագծի ընդունման հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, որոնց համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Այս առումով հարկ է նշել, նաև որ Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
3. Նախագծի 4-րդ հոդվածով առաջարկվում է Օրենքի 17-րդ հոդվածը լրացնել  3-րդ մասով հետևյալ բովանդակությամբ.
«3. Հատուկ սահմանված երթուղով և հատուկ հատկացված վայրեր  շինարարական աղբի տեղափոխման նկատմամբ վերահսկողությունը իրականացնում են տեղական ինքնակառավարման մարմինները և Հայաստանի Հանրապետության ոստիկանությունը:»
Նշված լրացման անհրաժեշտությունը հիմնավորման համաձայն կայանում է նրանում, որ Վարչական իրավախախտումների վերաբերյալ Հայաստանի Հանրապետության օրենսգրքի 43.1-րդ հոդվածի 6-րդ մասի համաձայն և 219.1-րդ հոդվածի համաձայն՝ սահմանվում է վարչական պատասխանատվություն շինարարական աղբը համայնքի ղեկավարի սահմանած երթուղով չտեղափոխելը կամ սահմանված կարգով հատկացված վայրում այն չտեղադրելու համար, իսկ նշված մասերով գործերի քննությունը վերապահվում է տեղական ինքնակառավարման մարմիններին և Ոստիկանությանը:
Այս առումով հարկ է նշել, որ Վարչական իրավախախտումների վերաբերյալ Հայաստանի Հանրապետության օրենսգրքի 219.1-րդ հոդվածի համաձայն՝ (…) Տեղական ինքնակառավարման մարմինները քննում են սույն օրենսգրքի 43.1-ին հոդվածի 2.1-8.1-ին (3-րդ, 4-րդ և 7-րդ մասերով նախատեսված իրավախախտումները տեղական ինքնակառավարման մարմինների կողմից հայտնաբերվելու դեպքում՝ տեղեկացնելով Հայաստանի Հանրապետության ոստիկանությանը) (…) հոդվածներով նախատեսված վարչական իրավախախտումների վերաբերյալ գործերը (…): Այսինքն, Օրենսգրքի 219.1-րդ հոդվածի կարգավորումների համաձայն՝ 43.1-րդ հոդվածի 6-րդ մասով նախատեսված իրավախախտումների վերաբերյալ գործերը քննում են միայն տեղական ինքնակառավարման մարմինները:
Ելնելով վերոգրյալից, անհրաժեշտ է վերանայել և խմբագրել Նախագծի 4-րդ հոդվածը՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ Նորմատիվ իրավական ակտը չպետք է հակասի հավասար իրավաբանական ուժ ունեցող նորմատիվ իրավական ակտերին:
4. Նախագծի 6-րդ հոդվածով նախատեսվում է Օրենքի 28-րդ հոդվածի 1-ին մասը շարադրել նոր հետևյալ խմբագրությամբ.
 «1. Մթնոլորտային օդի աղտոտման հետևանքով անձանց կողմից պատճառված վնասի հատուցման մասով առաջած վեճերի հետ կապված հարաբերությունները կարգավորվում են քաղաքացիական օրենսդրությամբ։»:
Օրենքի գործող 28-րդ հոդվածի 1-ին մասով սահմանված է, որ մթնոլորտային օդի աղտոտման հետևանքով անձանց պատճառված վնասի հատուցման հետ կապված հարաբերությունները կարգավորվում են քաղաքացիական օրենսդրությամբ։
Նախագծի հիմնավորմամբ նշվել է, որ նախատեսվող փոփոխության նպատակն է՝  28-րդ հոդվածի 1-ին մասի բովանդակությունը համապատասխանեցնել Օրենքի 28-րդ հոդվածի վերնագրին, որը վերաբերվում է մթնոլորտային օդի պահպանության հարցերի վերաբերյալ վեճերի լուծման կարգին, իսկ հոդվածի բովանդակությունը՝ մթնոլորտային օդի աղտոտման հետևանքով անձանց պատճառված վնասի հատուցման հետ կապված հարաբերություններին, որոնք իրենցից հարցերի ավելի լայն շրջանակ են ենթադրում, քան միայն վեճերի կարգավորման խնդիրները:
Անդրադառնալով նախատեսվող փոփոխությանն ու դրա հիմնավորմանը, անհրաժեշտ է նշել, որ ՀՀ Քաղաքացիական օրենսգրքի 60-րդ գլխով կարգավորված են վնաս պատճառելու հետևանքով ծագած պարտավորությունների, մասնավորապես, վնասի հատուցման և պատճառված վնասի համար պատասխանատվության հետ կապված հարաբերությունները: Միաժամանակ, ՀՀ Քաղաքացիական օրենսգրքի 1072-րդ հոդվածով սահմանված է պատասխանատվությունը շրջապատի համար առավել վտանգ ստեղծող գործունեությամբ պատճառված վնասի համար: Նույն հոդվածի 1-ին մասի համաձայն՝ Իրավաբանական անձինք և քաղաքացիները, որոնց գործունեությունը կապված է շրջապատի համար առավել վտանգի աղբյուրի հետ (տրանսպորտային միջոցների, մեխանիզմների, բարձր լարվածության էներգիայի, ատոմային էներգիայի, պայթուցիկ նյութերի, ուժեղ ներգործող թույների և այլնի օգտագործում, շինարարական և դրա հետ կապված այլ գործունեության իրականացում), պարտավոր են հատուցել առավել վտանգի աղբյուրով պատճառված վնասը (…): 
Ելնելով վերոգրյալից, հարկ ենք համարում նշել, որ ՀՀ քաղաքացիական օրենսգրքով վնասի հետ կապված վեճերի լուծման հարցեր չեն կարգավորվում: Ուստի, հաշվի առնելով վերը նշվածները, առաջարկում ենք Օրենքի 28-րդ հոդվածի 1-ին մասը խմբագրելու փոխարեն խմբագրել Օրենքի 11-րդ գլխի և 28-րդ հոդվածի վերնագրերը՝ համապատասխանեցնելով ՀՀ Քաղաքացիական օրենսգրքի 60-րդ գլխով սահմանված կարգավորումներին:
5. Նախագծի 7-րդ հոդվածի 2-րդ մասով նախատեսվում է սահմանել անցումային դրույթ, որի համաձայն՝ սույն օրենքից բխող ենթաօրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո` եռամսյա ժամկետում:
Այս առումով առաջարկում ենք Նախագծի 7-րդ հոդվածը վերնագրել «Եզրափակիչ մաս և անցումային դրույթներ»՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերով սահմանված դրույթները:
6. Հարկ է նշել նաև, որ Նախագծում պահպանված չեն օրենսդրական տեխնիկայի հետևյալ կանոնները.
1) Նախագծի 1-ին և 2-րդ հոդվածներում առաջարկում ենք «նոր կետով» բառերի փոխարեն կիրառել «նոր՝ 2.1 կետ» բառերը՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի 3-րդ մասով սահմանված դրույթները, որոնց համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով: Նույն դիտարկումը վերաբերում է նաև Նախագծի 5-րդ հոդվածին:
2) Նախագծի 3-րդ և 6-րդ հոդվածներում առաջարկում ենք հանել «հետևյալ բովանդակությամբ» բառերը՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի կարգավորումը, որի համաձայն՝ նորմատիվ իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով: Միաժամանակ, Նախագծի 3-րդ հոդվածում «Հղկման» բառից առաջ առաջարկում ենք լրացնել «5)» թիվը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի և 34-րդ հոդվածի 3-րդ մասի կարգավորումները:  
3) Նախագծի 5-րդ հոդվածի «փոխել» բառի փոխարեն անհրաժեշտ է կիրառել «փոխարինել» բառը՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 1-ին կետի դրույթները: Բացի այդ, Նախագծի 5-րդ հոդվածով նախատեսվող՝ Օրենքի 21-րդ հոդվածի 1-ին մասում լրացվող 12-րդ կետի վերջում «.» կենտադրական նշանը անհրաժեշտ է փոխարինել «:» կետադրական նշանով.
7. «Վարչական իրավախախտումների վերաբերյալ Հայաստանի                     Հանրապետության օրենսգրքում փոփոխություն կատարելու մասին» օրենքի նախագծի 1-ին հոդվածով առաջարկվող փոփոխության հիման վրա առաջարկում ենք Վարչական իրավախախտումների վերաբերյալ Հայաստանի Հանրապետության օրենսգրքի 81.2-րդ հոդվածի 2-րդ մասում «խախտումները, որոնք կատարվել են» բառերը փոխարինել  «խախտումը, որը կատարվել է» բառերով:
	














1. Ընդունվել է:
  Կատարվել են համապատասխան փոփոխությունները:















2. Չի ընդունվեկ
  Նշված դրույթը հանվել է Նախագծից:






































3. Ընդունվել է:
   Կատարվել են համապատասխան փոփոխությունները:





























4. Մասամբ է ընդունվել:
   Նախագծից հանվել է 6-րդ հոդվածը, քանի որ միանշանակ չէ, թե արդյոք մթոնոլորտային օդի աղտոտման հետ կապված խնդիրները կարող են որակվել որպես շրջապատի համար առավել վտանգ ստեղծող գործունեությամբ պատճառված վնասի՝ հաշվի առնելով ՀՀ Քաղաքացիական օրենսգրքի 1072-րդհոդվածով սահմանված համապատասխան վնասների տեսակները, ուստի Օրենքի գործող 28-րդ հոդվածում փոփոխություններ կատարելու անհրաժեշտության հարցին անդրադարձ կկատարվի նշված հարցերը պարզելուց հետո:
























5. Ընդունվել է 
   Կատարվել են համապատասխան փոփոխությունները:







6. Ընդունվել է 
   Կատարվել են համապատասխան փոփոխությունները:























7. Ընունվել  է
Կատարվել են համապատասխան փոփոխությունները:



	2. Ներքին գործերի նախարարություն
	09.03.2023թ.

	
	N 43/21/26022-23

	Ի պատասխան Ձեր 02.03.2023 թիվ /51.2/7883-2023 գրության՝ ՀՀ ներքին գործերի նախարարությունում ուսումնասիրվել է «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքների նախագծերի փաթեթը, որի վերաբերյալ առարկություններ և առաջարկություններ չկան:
	Ընդունվել է:

	3. Շրջակա միջավայրի նախարարություն
	15.03.2023թ.

	
	N 4/05.4/4256-2023

	Ի պատասխան Ձեր 2023 թվականի մարտի 2-ի N/51.2/7383 գրության, ներկայացնում եմ Մթնոլորտային օդի պահպանության մասին» օրենքում փոփոխություններ և լրացումներ կատարելու մասին և Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի վերաբերյալ առաջարկությունները (կցվում է):
 
Առաջարկություններ
Մթնոլորտային օդի պահպանության մասին» օրենքում փոփոխություններ և լրացումներ կատարելու մասին և Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի վերաբերյալ

•	Մթնոլորտային օդի պահպանության մասին» օրենքում փոփոխություններ և լրացումներ կատարելու մասին օրենքի նախագծի՝
-	1-ին և 2-րդ հոդվածները համապատասխանեցնել «Նորմատիվ իրավական ակտերի մասին օրենքի (այսուհետ՝ Օրենք) 14-րդ հոդվածի 11-րդ մասին, համաձայն որի նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում։ Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով։ Օրենքի 13-րդ հոդվածի 5-րդ մասի 2-րդ կետի համաձայն սահմանել նաև անցումային դրույթներ,
-	3-րդ հոդվածի 1)-ին կետով նախատեսվող փոփոխության անհրաժեշտությունը բացակայում է, քանի որ այն հստակ սահմանված է 21-րդ հոդվածի 1-ին մասի 3-րդ կետով, 
-	4-րդ հոդվածով նախատեսվող փոփոխության անհրաժեշտությունը բացակայում է, քանի որ օրենքի 22-րդ հոդվածի վերնագիրը վերաբերում է պատճառված վնասի հատուցման դեպքում պատասխանատվությանը, ուստի գտնում ենք, որ գործող կարգավորման մեջ շեշտը դրվել է սկզբում իրավախախտում թույլ տված անձի կողմից շրջակա միջավայրին պատճառված վնասի հատուցմանը, այնուհետև դրան զուգահեռ վարչական կամ այլ պատասխանատվությանը։ 
•	Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքի նախագծի՝
-	1-ին հոդվածով նախատեսվող փոփոխությունը խմբագրել հետևյալ կերպ՝ «կամ շինարարական աղբը սահմանված կարգով հատուկ հատկացված վայրեր չտեղափոխելը։»։
	















1. Ընդունվել է:
Կատարվել են համապատասխան փոփոխությունները:










2. Ընդունվել է:
Կատարվել են համապատասխան փոփոխությունները:

3. Ընդունվել է
Կատարվել են համապատասխան փոփոխությունները:



4. Չի ընդունվել:
[bookmark: _GoBack]Օրենսգիրք 43.1-րդ հոդվածի 6-րդ մասի համաձայն և 219.1-րդ հոդվածի համաձայն՝ շինարարական աղբը սահմանված կարգով հատուկ հատկացված վայրեր չտեղափոխելու նկատմամբ վերահսկողությունը վերապահվում է  տեղական ինքնակառավարման մարմիններին, ուստի Օրենսգրքի 81.2-րդ հոդվածից նույնաբովանդակ դրույթը նախատեսվում է հանել:

	4. Տարածքային կառավարման և ենթակառուցվածքների նախարարություն
	10.03.2023թ.

	
	N ԳՍ/22.2/7031-2023

	Կից Ձեզ ենք ուղարկում ՀՀ տարածքային կառավարման և ենթակառուցվածքների նախարարության դիտողությունները և առաջարկությունները՝ քննարկման ներկայացված Մթնոլորտային օդի պահպանության մասին» օրենքում փոփոխություններ և լրացումներ կատարելու մասին և Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի փաթեթի վերաբերյալ։

Դիտողություններ և առաջարկություններ
Մթնոլորտային օդի պահպանության մասին» օրենքում փոփոխություններ և լրացումներ կատարելու մասին և Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի փաթեթի վերաբերյալ


Նախագծի 2-րդ հոդվածի 2-րդ կետով կատարվող փոփոխությունը հակասում է «Նորմատիվ իրավական ակտերի մասին» օրենքի 14-րդ հոդվածի 11-րդ մասի դրույթներին, համաձայն որոնց «Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով:»:
Նախագծի 4-րդ և 5-րդ հոդվածներում «վերաշարադրել» բառն առաջարկում ենք փոխարինել «շարադրել» բառով, նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջը:
«Նորմատիվ իրավական ակտերի մասին» օրենքի 13-րդ հոդվածի  5-րդ մասի համաձայն՝  «5. Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»
Հետևաբար առաջարկում ենք սահմանել   անցումային դրույթ  «Մթնոլորտային օդի պահպանության մասին» օրենքի նախագծի 1-ին հոդվածով սահմանվող 5-րդ հոդվածի 1-ին մասի 16-րդ կետի  կատարման համար:
«Նորմատիվ իրավական ակտերի մասին» օրենքի 23-րդ հոդվածի 5-րդ մասի համաձայն՝ «5. Նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը:»
Հետևաբար առաջարկում ենք  «Մթնոլորտային օդի պահպանության մասին» օրենքի նախագծի 6-րդ հոդվածի «10-րդ»  թիվը և Վարչական իրավախախտումների վերաբերյալ օրենքի նախագծի 2րդ հոդվածի «10-րդ» թիվը փոխարինել «տասներորդ» բառերով:
	













1. Ընդունվել է:
Կատարվել են համապատասխան փոփոխությունները:








2. Ընդունվել է:
Կատարվել են համապատասխան փոփոխությունները:

3. Ընդունվել է:
Կատարվել են համապատասխան փոփոխությունները:





	5. Բնապահպանության և ընդերքի տեսչական մարմին
	10.03.2023թ.

	
	N 01/007/1048-2023

	Ի պատասխան Ձեր 2023 թվականի մարտի 02-ի N /5132/7383-2023 գրության՝ Մթնոլորտային օդի պահպանության մասին» օրենքում փոփոխություններ և լրացումներ կատարելու մասին և Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի փաթեթի վերաբերյալ, հայտնում եմ, որ Բնապահպանության և ընդերքի տեսչական մարմինը (այսուհետ՝ Տեսչական մարմին) Մթնոլորտային օդի պահպանության մասին» օրենքում փոփոխություններ և լրացումներ կատարելու մասին օրենքի (այսուհետ՝ Օրենք)  նախագծի վերաբերյալ ներկայացնում է հետևյալ առաջարկությունները.
1. Հոդված 1-ում նոյեմբերի 5-ի բառերը փոխարինել հոկտեմբերի 11-ի բառերով:
1. Հոդված 3-ի 2-րդ մասում 15 թիվը փոխարինել 16 թվով:
1. Հոդված 4-ում 15 թիվը փոխարինել 16 թվով:
 Միաժամանակ առաջարկվում է Օրենքում կատարել հետևյալ փոփոխությունները.
1. Օրենքի 11-րդ հոդվածի 2-րդ մասի 1-ին կետում «շենքերը և շինությունները ծածկել շինարարությանը համապատասխան բարձրության անթափանց թաղանթով» նախադասությունից առաջ շարադրել «ներքուստ և արտաքուստ վերանորոգվող» բառերը։
2. Օրենքի 11-րդ հոդվածի 2-րդ մասի 5-րդ կետը շարադրել նոր խմբագրությամբ. Հղկման աշխատանքներ կատարելիս բացառել մթնոլորտային օդ փոշու արտանետումները.:
3. Օրենքի 11-րդ հոդվածի 2-րդ մասի 6-րդ կետում թաղանթներով բառից հետո ավելացնել , կամ դրա անհնարինության դեպքում իրականացնել համապատասխան միջոցառումներ՝ արտանետումները բացառելու նպատակով:
4. Օրենքի 11-րդ հոդվածի 2-րդ մասի 7-րդ կետը հանել, քանի որ դրա վերահսկողությունը իրականացնում են տեղական ինքնակառավարման մարմինները:
	Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծի վերաբերյալ Տեսչական մարմինը առարկություններ և առաջարկություններ չունի։
	








1. Ընդունվել է:  
Կատարվել են համապատասխան փոփոխությունները:
                                       
2. Մասամբ է ընդունվել
Լրամշակված Նախագծի 5-րդ հոդվածի 1-ին մասում 15 թիվը փոխարինել 2.1 թվով,

3. Մասամբ է ընդունվել
Կարծիքի ներկայացված Նախագծի խմբագրությունից 4-րդ հոդվածը դուրս է եկել:


4. Չի ընունվել
Կառուցվող կամ վերակառուցվող շենքերի և շինությունների ծածկման հարցը և դրա մասով սահմանված համապատասխան կարգավորումների լրամշակումը լրացուցիչ մասնագիտական քննարկման կարիք ունի: Անհրաժեշտության դեպքում դիտարկվող աջարկությունը կներակայցվի մեկ այլ նախագծի շրջանակներում:

                                       
5. Չի ընդունվել
Նշված դրույթը և 11-րդ հոդվածի 2-րդ մասի բոլոր կրագավորումները վերանայման կարիք ունեն, որի մասով լրացուցիչ քննարկումներ կիրականացվեն:


6. Չի ընդունվել
Շենքերի և շինությունների կառուցման ընթացքում ավազի, ցեմենտի, գաջի, խիճի, այլ սորուն նյութերի, հողային զանգվածների, ինչպես նաև շինարարական աղբի պահեստավորման և ծածկման հարցը և դրա մասով սահմանված համապատասխան կարգավորումների լրամշակումը լրացուցիչ մասնագիտական քննարկման կարիք ունի: Անհրաժեշտության դեպքում դիտարկվող աջարկությունը կներակայցվի մեկ այլ նախագծի շրջանակներում:

7. Մասամբ է ընդունվել
Լրամշակված Նախագծի 4-րդ հոդվածում առաջարկվում է «Մթնոլորտային օդի պահպանության մասին» օրենքը լրացնել նոր կարգավրոմամբ, որի համաձայն՝ հատուկ սահմանված երթուղով և հատուկ հատկացված վայրեր  շինարարական աղբի տեղափոխման նկատմամբ վերահսկողությունը կվերապահվի տեղական ինքնակառավարման մարմիններին՝ օդի մասին օրենքը համապատասխանեցնելով Վարչական իրավախախտումների վերաբերյալ Հայաստանի Հանրապետության օրենսգրքով սահմանվող պահանջներին:

	6. Վարչապետի աշխատակաքզմի տարածքային զարգացման և շրջակա միջավայրի հարցերի վարչություն
	03.08.2023թ.

	«Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքների նախագծերի փաթեթին հավանություն տալու մասին» Կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները.
1.  	Անհրաժեշտ է լրացուցիչ հստակեցնել և(կամ) խմբագրել «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին կետով ներկայացվող և «Մթնոլորտային օդի պահպանության մասին» օրենքի (այսուհետ՝ Օրենք) 4-րդ հոդվածի 1-ին մասի 4-րդ հոդվածի 1-ին մասում 37-րդ կետով լրացվող «մթնոլորտի վրա տնտեսական գործունեության հետևանքով առաջացած ազդեցության գնահատում» հասկացությունը՝ հաշվի առնելով Օրենքով սահմանված հասկացությունների բովանդակությունը:
1. Հստակեցման կարիք ունի Նախագծի 4-րդ հոդվածով առաջարկվող և Օրենքի 11-րդ հոդվածի 2-րդ մասի 5-րդ կետով ներկայացվող կարգավորումը, քանի որ հասկանալի չէ, թե գործնականում, հղկման աշխատանքներ կատարելիս, ինչպե՞ս և(կամ) ինչու՞ պետք է «բացառվեն» մթնոլորտային օդ փոշու արտանետումները՝ հաշվի առնելով նաև ՀՀ կառավարության 2006 թվականի փետրվարի 2-ի N 160-Ն որոշմամբ հաստատված նորմատիվները:
1. Լրացուցիչ քննարկման կարիք ունի Նախագծի 5-րդ հոդվածով առաջարկվող և Օրենքի 17-րդ հոդվածի 3-րդ մասում՝ նոր բովանդակությամբ ներկայացվող կարգավորման նպատակահարմարության հարցը:
1. Անհրաժեշտ է համապատասխանեցնել «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի 1-ին հոդվածով առաջարկվող կարգավորման համապատասխան դրույթները և բովանդակությունը՝ հաշվի առնելով սույն եզրակացության 2-րդ կետով ներկայացված (Նախագծի 4-րդ հոդվածին վերաբերող) դիտարկումը:  
	





0. Ընդունվել է 
Նշված հասկացությունում «մթնոլորտի» բառը փոխարինվել է «մթնոլորտային օդի» բառերով: Համապատասխան փոփոխությունը կատարվել է նաև նապագծի ամբողջ տեքստում:



0. Ընդունվել է 
Նախագծից հանվել է 4-րդ հոդվածով նախատեսվող կարգավորումը:




0.   Ընդունվել է 
Նախագծի 5-րդ հոդվածով  (լրամաշկված Նախագծի 4-րդ հոդված) առաջարկվող կարգավորման նպատակը Մթնոլորտային օդի պահպանության մասին» օրենքում և Վարչական իրավախախտումների վերաբերյալ Հայաստանի Հանրապետության օրենսգրքում առկա դրույթների ներդաշնակեցնում է: Իր հերթին, հատուկ սահմանված երթուղով և հատուկ հատկացված վայրեր  շինարարական աղբի տեղափոխման նկատմամբ վերահսկողություն իրականացնելու լիազորությունը որոշվել է վերապահել  տեղական ինքնակառավարման համայնքներին, հաշվի առնելով համայնքների տնօրինության տակ գտնվող ռեսուրսները, տարածքային սփռվածության տեսանկյունից վերահսկողություն իրականացնելու  կարողությունները, ինչպես նաև համայնքներին վերապահված վերահսկողական գործիքակազմի յուրահատկությունները:  

 
0.  Ընդունվել է
Նախագծից հանվել է 4-րդ հոդվածով նախատեսվող կարգավորումը:



